
Resolución do 28 de agosto de 2026 da Dirección Xeral de Ordenación e Innovación 

Educativa, dentro das actuacións para o fomento da lectura no ámbito educativo, no 

contexto do Plan LIA de Bibliotecas Escolares (Lectura, Información e Aprendizaxe), 

pola que se incentiva o funcionamento de Clubs de lectura en centros públicos non 

universitarios de titularidade da Consellería de Educación, Ciencia, Universidades e 

Formación Profesional durante o curso 2026/27. 

    

A Lei 5/2012, do 15 de xuño, de bibliotecas de Galicia, integra as bibliotecas escolares no 

Sistema Galego de Bibliotecas e establece a obriga de promover un desenvolvemento 

coherente, innovador e continuado dos seus servizos. 

Pola súa parte, a Lei orgánica 2/2006, do 3 de maio, de educación, modificada pola Lei 

orgánica 3/2020, do 29 de decembro, dispón que os centros de ensino contarán cunha 

biblioteca escolar que contribuirá ao fomento da lectura, ao acceso á información e á 

formación do alumnado no uso crítico dos recursos para a aprendizaxe. 

Así mesmo, os decretos polos que se establece a ordenación e os currículos das distintas 

etapas educativas recollen a necesidade de integrar a lectura, a escritura e o acceso á 

información no desenvolvemento curricular, asignando á biblioteca escolar un papel 

fundamental como centro de recursos para a lectura, a información e a aprendizaxe. 

Neste contexto, as bibliotecas escolares constitúen un elemento estratéxico para a 

innovación pedagóxica, ao favoreceren a incorporación de metodoloxías activas, o 

desenvolvemento das competencias clave e a alfabetización múltiple do alumnado, 

entendida como a capacidade de comprender, utilizar e avaliar criticamente a información 

en distintos formatos e soportes. 

O Plan LIA de bibliotecas escolares (Lectura, Información e Aprendizaxe) impulsa o 

desenvolvemento de bibliotecas escolares adaptadas ás necesidades do século XXI, 

concibidas como espazos creativos de aprendizaxe abertos á comunidade educativa e 

orientados á equidade, á inclusión e á calidade educativa. 

Unha das iniciativas máis eficaces para fomentar o hábito lector é a creación de clubs de 

lectura, xa que favorecen a comunicación entre iguais e ofrecen un espazo para compartir 

lecturas, intereses e reflexións. A súa contribución á creación de ambientes lectores nos 

centros educativos está amplamente contrastada, así como o seu impacto positivo na 

participación da comunidade educativa. 

Os clubs de lectura, desenvolvidos nas bibliotecas escolares e coa mediación do 

profesorado, constitúen espazos de aprendizaxe, convivencia e educación cidadá. A 

integración das tecnoloxías dixitais, das narrativas transmedia e da colaboración con 

bibliotecas, entidades culturais e outros centros amplía as posibilidades desta iniciativa e 

fortalece a rede de persoas lectoras. 

A experiencia acumulada nos centros educativos de Galicia demostra, tamén, a capacidade 

destes clubs para que o alumnado menos motivado se achegue á lectura, e para mellorar 

a autoestima e as habilidades lectoras, ademais de favorecer a inclusión do alumnado con 

necesidades específicas de apoio educativo. 

Neste contexto, o Plan LIA de bibliotecas escolares continúa impulsando os clubs de 

lectura como unha actuación estratéxica, promovendo accións dirixidas a colectivos con 

maiores dificultades de acceso á lectura. 

En consecuencia, de acordo co anteriormente exposto, esta Dirección Xeral de Ordenación 

e Innovación Educativa 

 

RESOLVE: 

 

Primeiro. Obxecto 

A presente resolución ten por obxecto convocar, para o curso 2026/27, novos centros 

docentes públicos non universitarios dependentes da Consellería de Educación, Ciencia, 

Universidades e Formación Profesional (en diante, Consellería) para participaren no 

programa Clubs de lectura durante o curso 2026/27. Ademais, darase continuidade aos 

centros integrados en convocatorias precedentes nas condicións establecidas nesta 

convocatoria. 

 

Segundo. Finalidade do programa 

O programa Clubs de lectura ten como finalidade apoiar a creación e consolidación de 

grupos de lectura nos centros educativos, fomentar os hábitos lectores entre as persoas 

participantes e contribuír á creación dun ambiente favorable á lectura no conxunto da 

comunidade educativa. 

O impulso da lectura de textos en lingua galega, tanto orixinais nesta lingua coma 

traducidos a ela, constituirá unha liña prioritaria de actuación que procurará fortalecer o 

vínculo do alumnado coa lingua e coa literatura galegas. 

Prestarase tamén especial atención á incorporación do alumnado con necesidades 

específicas de apoio educativo e do alumnado de incorporación tardía ao sistema educativo, 

de acordo cos requisitos xerais da convocatoria e co carácter voluntario desta actividade, 

independente das distintas ensinanzas e materias. 

Igualmente, fomentarase a participación de persoas adultas da comunidade educativa 

mediante a constitución de grupos de lectura específicos ou de grupos mixtos nos que 

participe tanto alumnado coma persoas adultas. 

 

Terceiro. Destinatarios 

1. Poderán participar nesta convocatoria os centros docentes públicos non 

universitarios de titularidade da Consellería nos que se impartan ensinanzas de 

educación, primaria, educación secundaria obrigatoria, bacharelato, formación 

profesional, ensinanzas de réxime especial ou de aprendizaxe permanente. 

2. Poderán presentar solicitude aqueles centros que inclúan un club de lectura na 

programación de actividades da biblioteca escolar ou conten con profesorado que 

pretenda poñelo en marcha cun ou máis grupos de alumnado e/ou membros dos 

distintos sectores da comunidade escolar, en tempos de lecer ou horario 

extraescolar. 

3. En todo caso, haberá profesorado mediador en todos os grupos e participación do 

alumnado nalgún ou en todos eles. 

 

Cuarto. Compromisos 

1. Compromisos de carácter xeral 

Os centros seleccionados, ben como centros de continuidade, ben como de nova 

incorporación, comprométense a: 

a. Contar cun club de lectura incorporado á programación de actividades da 

biblioteca escolar ou dispoñer de profesorado que pretenda poñelo en 

marcha cun ou máis grupos integrados por alumnado e/ou por membros dos 

distintos sectores da comunidade educativa, en tempos de lecer ou fóra do 

horario lectivo. 

b. Designar, por parte do equipo directivo, unha persoa do profesorado con 

destino definitivo no centro para desempeñar a coordinación do programa. 

c. Contar, en cada grupo, cunha persoa docente responsable da súa mediación 

e coa participación do alumnado. 

d. Garantir a incorporación desta iniciativa á concreción anual do Plan de 

biblioteca na PXA coa colaboración imprescindible do equipo de biblioteca, 

da persoa coordinadora do programa Clubs de lectura ou doutro 

profesorado do cadro docente. 

e. Facilitar a organización e o funcionamento dos grupos de lectura, así como 

a favorecer a súa coordinación co conxunto das actuacións de fomento da 

lectura e de dinamización da biblioteca escolar. 

2. Compromisos de carácter específico 

Os centros seleccionados, ben como centros de continuidade, ben como de nova 

incorporación, comprométense a: 

a. Asistir á actividade de formación que se ofertará de forma específica desde 

a Dirección Xeral de Ordenación e Innovación Educativa (en diante, Dirección 

Xeral) para os centros integrantes desta iniciativa, a XIX Xornada dos Clubs 

de lectura. 

b. Compartir experiencias e presentar boas prácticas nas actividades 

formativas organizadas pola Consellería. 

 

Quinto. Presentación de solicitudes e documentación  

1. Presentación de solicitudes 

Os centros participantes (tanto aos de nova incorporación como os de 

continuidade), deberán presentar a solicitude a través da aplicación informática 

ProgramasBibliotecas (https://www.edu.xunta.gal/programasbibliotecas/). A 

persoa responsable da dirección do centro, ou persoa autorizada, será quen teña o 

permiso para presentación da solicitude na aplicación informática mencionada. O 

documento que recolla a solicitude de cada centro xerado por esta aplicación non 

ten que remitirse por outra vía e será custodiado no centro como xustificante. 

2. Documentación 

Os centros de nova incorporación deberán cubrir e/ou incorporar, xunto coa 

solicitude, a seguinte documentación: 

a. Breve descrición do proxecto de club de lectura, segundo o modelo editable 

dispoñible na aplicación (máximo de 3 páxinas, tamaño de letra 11, 

interliñado 1,5 e formato .pdf). 

 Introdución: 

 Nome do club 

 Antecedentes 

 Obxectivos previstos e finalidades do club (relación co Plan de 

Lectura, Escritura e Acceso á Información e o Plan de 

Biblioteca) 

 Organización e funcionamento 

 Actuacións: 

 Actividades específicas de impulso da lectura en galego 

 Actividades previstas para estimular a participación do 

alumnado en toda a súa diversidade (con especial atención a 

aquelas realidades cuxas circunstancias dificultan o 

achegamento á lectura por iniciativa propia) 

 Actividades para estimular a participación das familias 

 Temporalización 

 Persoas implicadas 

 Difusión e visibilidade 

b. Relación da formación recibida en cursos, grupos de traballo, seminarios, 

etc. durante os cursos 2024/25 e 2025/26 en materia de fomento da lectura 

por parte de todo o profesorado participante na mediación dos grupos de 

lectura. 

3. Prazo de presentación 

O prazo para a presentación de solicitudes será dende o día seguinte ao da 

publicación desta resolución ata o 28 de setembro de 2026. 

4. Emenda de solicitudes 

a. No caso de que algunha das persoas interesadas presente a documentación 

de forma presencial, requiriráselle para que a emende mediante a súa 

presentación electrónica. 

b. Presentada a solicitude, examinarase para comprobar se reúne os requisitos 

exixidos e se vai acompañada da documentación preceptiva. No caso 

contrario, requirirase ao centro solicitante para que, no prazo de 5 días 

hábiles, emende e/ou complete os documentos e/ou datos necesarios, coa 

advertencia de que, de non facelo, se dará por desistida a súa solicitude, logo 

de resolución ditada nos termos previstos no artigo 21 da Lei 39/2015, do 1 

de outubro, do procedemento administrativo común das administracións 

públicas. 

c. Para os efectos previstos neste apartado, considerarase como data de 

presentación da solicitude aquela na que se realizara a emenda. 

5. Outros aspectos procedimentais 

a. A non presentación da solicitude de continuidade terá a consideración de 

renuncia á participación no correspondente programa. 

b. A Dirección Xeral poderá requirir da persoa solicitante cantos documentos e 

aclaracións considere necesarios para completar o expediente, así como 

realizar as comprobacións oportunas dos datos achegados. 

 

Sexto. Criterios de selección para os centros de nova incorporación 

No caso dos centros de nova incorporación, ademais do cumprimento dos compromisos , 

recollidos no apartado 4, valoraranse os seguintes criterios de selección ata un máximo de 

10 puntos: 

a. Obxectivos previstos e finalidades do club (0-1 punto) 

b. Organización, funcionamento e temporalización (0-1 punto) 

c. Actuacións: actividades e aproveitamento dos recursos da biblioteca escolar (0-5 

puntos) 

 Actividades específicas de impulso da lectura en galego 

 Actividades previstas para estimular a participación do alumnado en toda a 

súa diversidade (con especial atención a aquelas realidades cuxas 

circunstancias dificultan o achegamento á lectura por iniciativa propia) 

 Actividades para estimular a participación das familias 

d. Persoas implicadas (0-1 punto) 

e. Formación do profesorado (0-1 punto) 

f. Difusión e visibilidade (0-1 punto) 

Sétimo. Dotación económica 

1. As contías correspondentes asignaranse con cargo aos orzamentos da Consellería 

para o ano 2026, por un importe máximo global de 400.000 €, con cargo á aplicación 

07.03.423A.640.9. 

2. A contía asignada a cada centro, tanto de nova incorporación como de continuidade, 

determinarase en función do número total de centros admitidos e calcularase 

mediante a suma de: 

a. Unha parte fixa, igual para todos os centros 

b. Unha parte variable, en función de: 

 A puntuación acadada segundo os criterios establecidos apartado 

sexto desta convocatoria para os centros de nova incorporación. 

 A puntuación acadada segundo os criterios establecidos no apartado 

duodécimo da convocatoria para a valoración da memoria dos 

centros de continuidade. 

A porcentaxe da contía asignada aplicada para cada unha destas 

partes será determinada pola comisión de selección, unha vez 

valoradas todas as solicitudes. 

3. As cantidades concedidas deberán destinarse aos seguintes conceptos: 

a. Adquisición de libros para as actividades do club, que pasarán 

posteriormente a formar parte do fondos da biblioteca escolar. 

b. Poderán custearse outros gastos de menor contía derivados do 

funcionamento do club de lectura (organización de roteiros literarios, 

encontros con persoas autoras etc.), en cantidades que non poderán superar 

o 30% do total asignado. 

 

Oitavo. Comisión de selección 

Constitúese unha comisión de selección, creada expresamente ao abeiro da presente 

resolución, á que lle corresponde o exame e avaliación das solicitudes presentadas de 

incorporación e de continuidade. A comisión determinará, ademais, a puntuación mínima, 

tanto no proxecto de participación, no caso de centros de nova incorporación, como da 

memoria, nos centros de continuidade, que deberán acadar os centros solicitantes para 

optar á dotación económica correspondente. 

A comisión terá a seguinte composición: 

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: u
bW

zu
dq

c0
7W

2 
   

ht
tp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=ubWzudqc07W2


 

8 
 

a. Presidencia: A persoa titular da Subdirección Xeral de Inclusión e Innovación 

Educativa ou persoa en quen delegue. 

b. Vogalías: 

 A persoa titular da Xefatura do Servizo de Innovación e Programas 

Educativos ou persoa en quen delegue. 

 A persoa titular da Xefatura do Servizo de Apoio Económico ou persoa en 

quen delegue. 

 As persoas responsables da Asesoría de Bibliotecas Escolares da Dirección 

Xeral, unha das cales actuará como secretaria. 

 

Noveno. Resolución 

1. Valoradas as solicitudes, a comisión de selección publicará no portal educativo 

(http://www.edu.xunta.gal) a proposta de resolución provisional con indicación das 

achegas asignadas a cada un dos centros nos distintos niveis e correspondentes 

programas e modalidades de participación. Abrirase un prazo de 5 días hábiles, a 

partir do día seguinte ao da súa publicación, para efectuar reclamacións ou 

renuncias ante a persoa que exerza a presidencia da comisión. 

2. Unha vez transcorrido o prazo sinalado, a comisión de selección analizará as 

alegacións e, de ser o caso, as renuncias presentadas, e elevará a proposta definitiva 

á persoa titular da Dirección Xeral quen ditará a resolución definitiva, que incluirá: 

a. Os centros de nova incorporación seleccionados no programa Clubs de 

lectura, e as contías concedidas. 

b. As contías asignadas para o curso 2026/27 aos centros de continuidade de 

acordo co previsto no apartado sétimo desta resolución. 

No caso de se produciren baixas ou renuncias entre os centros de 

continuidade, poderá incrementarse o número de centros de nova 

incorporación. 

A resolución definitiva publicarase no portal educativo 

(http://www.edu.xunta.gal). 

3. Contra esta resolución as persoas interesadas poderán interpoñer recurso de 

alzada ante o conselleiro de Educación, Ciencia, Universidades e Formación 

Profesional no prazo dun mes, contado a partir do día seguinte ao da súa 

publicación, de acordo co disposto nos artigos 121 e 122 da Lei 39/2015, do 1 de 

outubro, do procedemento administrativo común das administracións públicas. 

4. O prazo máximo para resolver este procedemento será de tres meses, que se 

contarán a partir do día seguinte ao da publicación da convocatoria. Se transcorrese 

o citado prazo sen que se ditase resolución expresa, poderanse entender 

desestimadas as solicitudes por silencio administrativo. 

 

Décimo. Pagamento e xustificación económica 

1. pagamento das contías asignadas realizarase mediante transferencia á conta 

corrente que os centros teñan autorizada para gastos de funcionamento, a través 

da habilitación do departamento territorial correspondente da Consellería, nun 

único pagamento con cargo ao exercicio económico 2026. 

2. A execución dos gastos imputables ás achegas concedidas suxeitarase ás seguintes 

regras: 

a. Poderán imputarse os gastos realizados desde o 1 de setembro de 2026 ata 

o 4 de xullo de 2027 

b. O gasto non realizado antes do remate do exercicio económico 

incorporarase como remanente ao orzamento do centro correspondente ao 

ano 2027, de conformidade co disposto no artigo 5, letra h), do Decreto 

201/2003, do 20 de marzo, polo que se desenvolve a autonomía na xestión 

económica dos centros docentes públicos non universitarios. 

c. O importe concedido a cada centro deberá destinarse exclusivamente a 

sufragar gastos vinculados ao obxecto desta convocatoria, de acordo co 

establecido no apartado sétimo desta resolución. 

3. A xustificación das achegas percibidas efectuarase conforme ao disposto neste 

apartado. 

a. Os centros integrados no programa Clubs de lectura deberán remitir, 

obrigatoriamente, a xustificación económica, conforme ao modelo do anexo 

I a través da aplicación informática ProgramasBibliotecas 

(https://www.edu.xunta.gal/programasbibliotecas/). 

b. O prazo de presentación da xustificación económica será do 1 de xuño ao 5 

de xullo de 2027. 

4. As facturas, así como os seus xustificantes de pagamento, quedarán baixo custodia 

e responsabilidade da persoa que asuma as funcións da secretaría do centro a 

disposición da Consellería e dos órganos de control financeiro da Comunidade 

Autónoma para a realización das comprobacións oportunas no ámbito das súas 

respectivas competencias. A Consellería poderá solicitar información sobre os 

custos específicos derivados desta resolución, polo que estes gastos deberán estar 

perfectamente identificados na conta de xestión do orzamento do centro. 

5. A falta ou insuficiente xustificación do gasto, así como dos compromisos 

establecidos nesta convocatoria poderá dar lugar á revogación ou modificación das 

achegas concedidas, coa conseguinte obriga de reintegro, sen prexuízo das demais 

responsabilidades que procedan. 

 

Undécimo. Memoria e avaliación 

1. Os centros participantes deberán presentar, desde o 1 de xuño de 2027 e con data 

límite do 5 de xullo de 2027, a través da aplicación ProgramasBibliotecas 

(https://www.edu.xunta.gal/programasbibliotecas/), a seguinte documentación: 

a. Unha breve memoria das actividades levadas a cabo durante o curso 

2026/27, segundo o modelo editable dispoñible na aplicación (máximo de 6 

páxinas, tamaño de letra 11, interliñado 1,5 e formato .pdf). 

b. Relación da formación recibida en cursos, grupos de traballo, seminarios, 

etc. durante os cursos 2025/26 e 2026/27 en materia de fomento da lectura 

por parte de todo o profesorado participante na mediación dos grupos de 

lectura, segundo o modelo editable dispoñible na aplicación. 

c. Así mesmo, a persoa responsable do programa deberá cubrir na aplicación 

un formulario específico no que se recollerán os datos relativos ás lecturas 

realizadas durante o curso escolar. 

2. Presentada a memoria, examinarase para comprobar se reúne os requisitos 

exixidos. No caso contrario, requirirase o centro para que a emende, no prazo que 

se estableza. 

A non presentación da memoria no prazo establecido poderá dar lugar á revogación 

das achegas asignadas e, de ser o caso, á obriga de reintegro das cantidades 

percibidas, así como á non continuidade no programa. 

 

 

Duodécimo. Criterios de valoración das memorias para os centros de continuidade  

No caso dos centros de continuidade, a valoración da memoria de actividades do curso 

2025/26 realizarase en función dos seguintes criterios, ata un máximo de 10 puntos:  

a. Organización e funcionamento dos distintos grupos. Periodicidade e horario para 

cada un dos grupos (0-1 punto) 

b. Actuacións: actividades realizadas, materiais elaborados, aproveitamento das 

posibilidades dos recursos da biblioteca escolar (0-6 puntos) 

c. Persoas implicadas: alumnado, profesorado, comunidade educativa, redes (0-1 

punto) 

d. Formación do profesorado (0-1 punto) 

e. Difusión e visibilidade (0-1 punto) 

 

Décimo terceiro. Seguimento do programa 

A Inspección educativa e as persoas asesoras en materia de bibliotecas escolares da 

Dirección Xeral poderán supervisar e avaliar o desenvolvemento dos programas. 

 

Décimo cuarto. Certificación 

Este programa recibe o recoñecemento de innovación educativa pola Consellería. 

Certificarase, segundo a normativa vixente, a coordinación dos clubs de lectura a unha 

persoa por centro, como actividade de innovación educativa, previa avaliación positiva da 

memoria presentada, cunha equivalencia de 30 horas de formación permanente do 

profesorado. 

 

Décimo quinto. Formación e asesoramento 

1. A persoa responsable do programa deberá participar na actividade de formación 

específica durante o curso 2026/27, a XIX Xornada dos Clubs de Lectura, organizada 

pola Dirección Xeral, tal e como se establece no apartado terceiro. 

2. A asistencia a estas actividades terá carácter obrigatorio, agás causa xustificada. 

Neste suposto, a persoa participante poderá ser substituída, preferentemente, por 

outro membro do equipo de biblioteca ou, de maneira subsidiaria, por un membro 

do equipo directivo. 

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: u
bW

zu
dq

c0
7W

2 
   

ht
tp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=ubWzudqc07W2


 

12 
 

3. Así mesmo, os centros deberán presentar, cando así lles sexa requirido pola unidade 

de seguimento dos programas, relatorios de boas prácticas no marco das 

actividades formativas organizadas por esta Consellería, co fin de que sirvan de 

referencia para outras bibliotecas escolares. 

4. Os centros contarán co asesoramento continuo da Asesoría de Bibliotecas 

Escolares, da Dirección Xeral. 

 

Décimo sexto. Recoñecemento dos Clubs de lectura 2027 

1. Este recoñecemento quere destacar unha persoa autora ou tradutora cuxa obra, en 

lingua galega, fose lida nos Clubs de lectura durante o curso 2025/26. Esta persoa 

escollerase pola súa contribución ao fomento da lectura e á creación de redes 

lectoras. 

2. Para a concesión do premio teranse en conta os libros lidos polos Clubs de lectura 

no curso 2025/26, información recollida tras a avaliación das memorias de 

actividades presentadas polos centros adscritos a este programa. 

3. Constitúese unha comisión encargada da instrución do procedemento. A comisión 

terá a seguinte composición: 

a. Presidencia: A persoa titular da Xefatura do Servizo de Innovación e 

Programas Educativos ou persoa en quen delegue. 

b. Vogalías: 

 A persoa titular da xefatura do Servizo de Apoio Económico ou persoa 

en quen delegue. 

 As persoas asesoras responsables da Asesoría de Bibliotecas 

Escolares, unha delas fará as funcións de secretaria. 

4. Día Mundial do Libro de 2027 darase a coñecer a persoa, autora ou tradutora, con 

obra en galego que recibirá este Recoñecemento dos Clubs de lectura 2027, e que 

lle será entregado no transcurso da que será a XIX Xornada dos Clubs de lectura, 

coa presenza das persoas coordinadoras dos diferentes clubs. 

5. O recoñecemento dos Clubs de lectura poderá entregarse unha soa vez a unha 

mesma persoa.  

 

 

 

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: u
bW

zu
dq

c0
7W

2 
   

ht
tp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=ubWzudqc07W2


 

13 
 

Décimo sétimo. Difusión das experiencias  

Os materiais elaborados pasarán a ser propiedade da Consellería, conservando a autoría 

das persoas creadoras, co fin de servir como exemplo de boas prácticas, para o que deberán 

ser publicados cunha Licenza Creative Commons CC BY-NC-ND (Recoñecemento-

NonComercial-SenObraDerivada). 

 

Cando os centros fagan difusión dos traballos realizados no contexto do programa Clubs 

de lectura nos seus espazos web, deberán indicar a súa participación neste proxecto da 

Consellería, coa utilización do/s logo/s do/s programa/s, que deben descargar no enderezo 

https://bibliotecas.edu.xunta.gal/quen-somos/logotipos-das-bibliotecas-escolares-de-

galicia. 

A páxina web do centro deberá incluír, entre a información das súas instalacións, imaxes e 

unha descrición mínima da biblioteca escolar, así como dos seus principais recursos e 

servizos á comunidade educativa. 

 

Décimo oitavo. Aceptación das bases 

A participación nesta convocatoria supón a aceptación expresa das presentes bases. 

 

Décimo noveno. Información básica sobre protección de datos persoais 

1. Os datos persoais obtidos neste procedemento serán tratados na súa condición de 

responsable pola Xunta de Galicia, Consellería de Educación, Ciencia, Universidades 

e Formación Profesional, coa finalidade de levar a cabo a tramitación administrativa 

que derive da xestión deste procedemento. 

2. O tratamento dos datos baséase no cumprimento dunha misión en interese público 

ou no exercicio de poderes públicos, conforme á normativa aplicable e as 

referencias recollidas en https://www.xunta.gal/información-xeral-proteccion-

datos. 

3. As persoas interesadas poderán solicitar ante o responsable do tratamento o 

acceso, rectificación, limitación dos seus datos, así como opoñerse ao seu 

tratamento, a través da sede electrónica da Xunta de Galicia ou presencialmente 

nos lugares e rexistros establecidos na normativa reguladora do procedemento 

común, segundo se detalla en https://www.xunta.gal/es/exercicio-de-dereitos. 

4. Contacto coa persoa delegada de protección de datos e información adicional en 

https://www.xunta.gal/es/informacion-xeral-proteccion-datos. 

 

Vixésimo. Desenvolvemento e execución 

A Dirección Xeral ditará, de ser o caso, os actos que sexan necesarios para o 

desenvolvemento e a execución desta resolución. 

 

Vixésimo primeiro. Eficacia 

Esta resolución producirá efectos a partir do día seguinte ao da súa publicación no portal 

educativo da Consellería de Educación, Ciencia, Universidades e Formación Profesional. 

 

 

Santiago de Compostela, na data da sinatura dixital 

 

 

A directora xeral de Ordenación e Innovación Educativa 

Judith Fernández Novoa 

ANEXO I 

Xustificación económica 

DOTACIÓN PARA ACTIVIDADES DO CLUB DE LECTURA · 2026/27 

 

DATOS DA ENTIDADE SOLICITANTE 

CÓDIGO CENTRO EDUCATIVO  NIF 

   

 
 

Clubs de Lectura 

 Centro incorporado ao programa en convocatorias anteriores 

 Centro incorporado ao programa no curso 2026/27 

Cantidade total asignada ________ € 

Cantidade 
total 
gastada e 
xustificada 

Adquisición de libros para as actividades do club ________ € 

Outros gastos de menor contía derivados do funcionamento 
do club de lectura, en cantidades que non poderán superar o 
30% do total asignado 

________ € 

 
 

CERTIFICA 
Que as cantidades arriba indicadas foron investidas na súa totalidade nos termos 
establecidos na convocatoria de Clubs de lectura, quedando arquivadas no centro as 
facturas correspondentes, a disposición dos órganos de fiscalización e control. 

 
 

SINATURA DA PERSOA RESPONSABLE DA DIRECCIÓN DO CENTRO 

 
 
 
 
 

Lugar e data 

 ,  de  de   

